
Numri i lëndës: 2020:022952 

Datë: 28.12.2023 

Numri i dokumentit:     05135161 

    P.nr.227 /20 

NË EMËR TË POPULLIT 

 

GJYKATA THEMELORE MITROVICË DEGA NË VUSHTRRI, - Departamenti i 

përgjithshëm- Divizioni penal, Gjyqtari Ferki Xhaferi, me pjesëmarrjen e praktikantes Zana 

Krasnic Saraci, ne lenden penale ndaj te pandehurit: E.H, te cilin e mbron av. Sheremet Fejza, 

për shkak te veprës penale Rrezikim i trafikut publik nga neni 370 par.8 lidhur me par. 6 te 

KPRK-së, duke vendosur sipas aktakuzës te Prokurorisë se Themelore ne Mitrovice 

PP.II.nr.205/20, te datës 24.02.2020, pas mbajtjes se shqyrtimit fillestar dhe publik me 

dt.19.12.2023, ne praninë e prokurorit të shtetit Arjan Xhema te pandehurit E.H, dhe mbrojtwsit 

tw tij, mori dhe shpalli, ndërsa me dt. 28.12.2023 ka përpiluar këtë:  

 

A  K  T  GJ  Y  K  I  M 

 

I PANDEHURI: E.H, nga i ati B, dhe e ëma R, e gjinisë F, nga M rr. “A.H”, i lindur me ..., me 

numër personal ..., student, i pamartuar, vijon studimet ne Fakultetin e shkencave kompjuterike 

ne UBT, i gjendjes se mesme ekonomike, Shqiptar, Shtetas i Republikës se Kosovës.  

 

ËSHË FAJTOR  

 

Sepse: Ekziston dyshimi i bazuar se me datën 08.12.2019 rreth orës 14:17 ne rrugën regjionale 

P - M, ne fshatin D, komuna e V, para autoservisit "V.A" duke drejtuar automjetin e tij te Llojit 

G, me targa te regjistrimit ... nga pakujdesia humb kontrollin mbi automjetin dhe kalon ne anën 

e kundërt te rrugës dhe me pjesën e përparme te automjetit e godet automjetin B, me targa te 

regjistrimit ..., ngjyrë e zeze te drejtuar nga F.Z, me c'rast F.Z pëson lëndime ne forme te 

ndrydhje se indeve te buta ne pjesën e bërrylit te dorës se majte, te karakterizuara si lëndime te 

lehta trupore, L.Z pëson lëndime ne forme te përdredhjes se unazës se qafës dhe ndrydhje te 

indeve te buta te bërrylit te djathte, te karakterizuara si lëndime te lehta, M.Z pëson lëndime ne 

forme te ndrydhjes se indeve te buta ne kraharorë dhe shpine, te karakterizuara si lëndime te 

lehta trupore, T.F pëson lëndime ne forme te ndrydhjes dhe plagës shqyese ne pjesën e ballit, 

ndrydhje te indeve te buta ne pjesën e unazave te qafës dhe bërrylit te djathte te karakterizuara 

si lëndime te lehta trupore dhe V.D pëson ndrydhje te indeve te buta te bërrylit te majte dhe 

kërcirit te këmbës se djathte te kualifikuara si lëndime te lehta trupore, Sh.F pëson lëndime ne 

forme te përdredhjes se unazës se qafës, plasaritje te unazës nr.4, te karakterizuara si lëndime te 

lehta trupore kurse I.F pëson lëndime te forme te thyerjes se pjesës se përparme te kockës se 

djathte te kërcirit te kualifikuara si lëndime te renda trupore. 

    -me këtë ka kryer veprën penale Rrezikimi i trafikut publik nga neni 370 par. 8 lidhur me 

par. 6  KPRK-së 

Andaj gjykata, ne mbështetje te dispozitave te nenit 4, 7, 17, 38, 42, 43, 44, 69, 70 dhe nenit 370 

par. 8 lidhur me par.6 te KPRK-ës, si dhe nenit 364, 449, 462 te KPP- se, i shqipton:  

 

  Dënim burgu ne kohëzgjatje prej 6 (gjashtë) muaj.  

 

Me pëlqimin e te pandehurit e ne vështrim te dispozitave te nenit 44 te KPRK-së, gjykata te 

pandehurit, dënimin me burg ia zëvendëson me: 

 

DËNIM ME GJOBË 

 

Me te cilin te pandehurit E.H gjykata i shqipton dënimin me gjobë në shumën prej 1200€  

(njëmijë e dyqind euro), te cilin dënim i pandehuri detyrohet qe ta paguaje ne afatin prej 15 ditësh 

pas plotfuqishmërisë se këtij aktgjykimi.  

 

Nëse i pandehuri nuk do apo nuk mundet ta paguaj gjobën, do ti shndërrohet ne dënim burgu duke 

llogaritur 20€ për një dit burgim.   

 

Palët e dëmtuara për realizimin e kërkesës pasurore juridike udhëzohen ne kontest te rregullt civil.  

 

DETYROHET i pandehuri qe ne emër te shpenzimeve procedurale te paguaj: ne emër te paushallit 

gjyqësor shumen prej 30€ (tridhjetë euro),  ne emër te taksës për kompensimin e viktimave te krimit 

shumen prej 20€ (njëzet euro) dhe ne emër te ekspertizës mjeko ligjore detyrohet te paguaj shumen 

prej 50€ (peswdhjetw euro).    

 

Të gjitha këto në afat prej 15 ditësh prej ditës së marrjes së formës së prerë të këtij aktgjykimi, nën 

kërcënimin e ekzekutimit të dhunshëm. 

 

A r s y e t i m 

 

Pjesa hyrëse e aktgjykimit te arsyetuar 

 

Prokuroria Themelore ne Mitrovice ka ngritur Aktakuzën PP. II nr.205/20, te datës 24.02.2020, 

ndaj te pandehurit E.H, për shkak te veprës penale Rrezikim i trafikut publik nga neni 370 par 8 

lidhur me par. 6 e 1 te KPRK-ës.   

 

Gjykata për këtë lende penale, ka caktuar dhe ka mbajtur seancën e shqyrtimit fillestar me datën 

19.12.2023, ne te cilin kanw qene prezent Prokurori i shtetit Arjan Xhema, mbrojtësi i te 

pandehurit av. Sheremet Fejza dhe i pandehuri E.H ku në këtë seancë gjyqtari i vetëm gjykues e 

ka njoftuar të pandehurin  me të drejtat e tij në këtë çështje penale, i është lexuar aktakuza dhe 

pasi që gjykata është bindur se i  pandehuri i ka kuptuar udhëzimet e gjykatës iu  është dhënë 

mundësia që të deklarohen lidhur me fajësinë.  

 

      Deklarimet  e palëve lidhur me pranimin e fajësisë 

 

I  pandehuri E.H në këtë seancë të shqyrtimit fillestar ka deklaruar se e ka kuptuar aktakuzën, 

dhe se e  pranon fajësinë në tërësi sipas aktakuzës.  

 

Gjykata ne seancën e shqyrtimit fillestar, pas pranimit te fajësisë nga ana e te pandehurit, ia 

tërhoqi vërejtjen për pasojat e pranimit te fajësisë, duke i sqaruar te pandehurit se me pranimin 

e fajësisë nga ana e tij gjykata nuk do te administroi provat, duke e njoftuar se, nëse e pranon 

fajësinë, nuk do te mund ta godas vendimin e gjykatës për shkak te vërtetimit te gabuar dhe jo te 

plote te gjendjes faktike, si dhe me  faktin se pranimi i fajësisë nga gjykata do te vlerësohet si 

rrethane lehtësuese me rastin e caktimit te llojit dhe lartësisë se dënimit. 

 

I pandehuri ka deklaruar se e pranon ne tërësi fajësinë sipas aktakuzës dhe ka shtuar se kjo ka 

ndodhur si pasojë e faktit që ka qenë shofer i ri në atë kohë dhe derisa ka qenë duke e drejtuar 

automjetin e ka parë një këmbësor për të cilin është frikësuar që mund ta rrezikojë dhe në 

tentative për ti ikur këmbësorit është shkaktuar edhe aksidenti por që gjithsesi në të ardhmen do 

të jetë i kujdesshëm, nuk e ka dashtë shkaktimin e pasojës, në veturë kanë qenë familjarët e ti të 

cilët janë të dëmtuar në këtë rast, dhe kjo e ka bë që të ndihet shumë keq, ngase askush nuk e 

dëshiron një pasojë të tillë.  

 

Prokurori i shtetit ka deklaruar se i propozon gjykatës që të pranohet pranimi i fajësisë nga ana 

e të pandehurit pasi që pranimi është bërë në mënyrë vullnetare dhe pa presion, pranimi i fajësisë 

gjen mbështetje në provat mbi të cilat është ngritur aktakuza dhe pas konsultimeve me avokatin 

mbrojtës, andaj gjykatës i ka propozuar që i pandehuri të shpallet fajtorë, duke pasur parasysh të 

gjitha rrethanat rënduese dhe lehtësuese. 

 

Mbrojtësi i të pandehurit av. Sheremet Fejza ka deklaruar se mbështet te mbrojturin i cili e pranon 

fajësinë për veprën penale për te cilën është akuzuar, njëkohësisht duke pasur parasysh faktin se 

i njëjti asnjëherë nuk është ndeshur me ligjin apo nuk ka kryer ndonjë vepër tjetër penale, ne 

kohen kur e ka shkaktuar aksidentin ka qene i ri, gjegjësisht 19 vjeçar dhe siç ka deklaruar edhe 

vet, pasi qe ne vendin e ngjarjes ka qene duke kaluar një kalimtar i rastit dhe duke pa rrezikun 

se i njëjti ka mundur te dale para veturës te cilin e drejtonte, ne tentim për ti ikur këmbësorit ne 

ketë raste ka ardhur deri te aksidenti i cili është përshkruar si ne aktakuze. Duke pasur parasysh 

se shumica e te dëmtuarve ne këtë raste janë familjaret e te mbrojturit dhe te njëjtit tani me janë 

kompensuar nga kompania e sigurimeve dhe nuk kanë kërkuar kompensim nga i njëjti pasi qe 

janë familjare dhe nuk kërkojnë ndjekjen penale. Si përfundim i gjithë kësaj me vete faktin se i 

njëjti është penduar dhe qe nga dita e aksidentit ka qene shume i kujdesshëm, ka kërkuar nga 

gjykata qe me rastin e matjes se dënimit te shqiptoj një dënim minimal ndaj tij. 

 

      Provat e vlerësuara nga gjykata 

 

Gjykata ka pranuar deklarimin mbi pranimin e fajësisë nga i pandehuri sepse ky pranim i fajësisë 

është i mbështetur edhe në provat materiale si: ekspertiza mjeko ligjore e dt. 30.01.2020; Raporti 

i aksidentit te komunikacionit i datës 13.12.2019, raporti i zyrtarit policor dt. 08.12.2019; 

procesverbali mbi marrjen ne pyetje te dyshuarit i datës 10.12.2019, procesverbali mbi marrjen 

ne pyetje te te dëmtuarës Sh.D me numër te rastit  2019-BR-829; procesverbali mbi marrjen ne 

pyetje te te dëmtuarit F.Z dt.  10.12.2019,  procesverbali mbi marrjen ne pyetje te te dëmtuarit 

I.F dt.  10.12.2019, procesverbali mbi marrjen ne pyetje te te dëmtuarit T.F dt.  10.12.2019, 

procesverbali mbi marrjen ne pyetje te te dëmtuarit V.D dt.  10.12.2019, procesverbali mbi 

marrjen ne pyetje te te dëmtuarit L.Z dt.  10.12.2019,  foto-dokumentacioni prej 11 shtojcave, si 

dhe shkresat e tjera te lendes. 

 

Të gjitha këto vërtetojnë në mënyrë bindëse për gjykatën elementet inkriminuese të veprës penale 

duke shtuar edhe pranimin e fajësisë nga ana e të pandehurit e ku krijohet edhe figura në tërësi e 

veprës penale që e ka kryer i  pandehuri. Andaj mbi këtë bazë, gjykata ka vlerësuar këto prova 

dhe deklarimet mbi pranimin e fajësisë i ka vlerësuar dhe pranuar.  

  

Gjetjet e gjykatës lidhur me llojin dhe lartësinë e dënimit 

Gjykata tek vendimi për llojin dhe lartësinë e dënimit për te akuzuarin E.H, bazuar ne dispozitat 

e nenit 69 dhe 70 ka marrë parasysh por pa u kufizuar në rrethanat lehtësuese, ku si rrethanë 

lehtësuese çmoi pranimin e fajësisë nga ana e te pandehurit dhe keqardhjen e tij qe e ka shprehur 

ne shqyrtimin fillestar, faktin se është hera e pare qe ka kryer vepër penale, se ndaj te pandehurit 

nuk zhvillohen procedura tjera penale, faktin se i njëjti është i moshës se re, e si rrethanë renduese 

gjykata e vlerësoi intensitetin e dëmtimit te vlerës se mbrojtur, andaj gjykata te pandehurit i 

shqiptoi dënimin me burg, te cilin me pëlqimin e te pandehurit i’a zëvendësoi me gjobë si ne 

dispozitiv te këtij aktgjykimi, duke vlerësuar se me dënimin e shqiptuar do te arrihet qëllimi i 

dënimit sipas nenit 38 te KPRK-se, pasi qe njëra nga qëllimet e dënimit është parandalimi i 

kryesit nga kryerja e veprave penale ne te ardhmen dhe rehabilitimi i kryesit te saj e qe gjykata 

vlerëson se me shqiptimin e një dënimi te tille do te arrihet edhe qëllimi i dënimit.    

 

Arsyet lidhur me shpenzimet e procedurës dhe kompensimin e viktimave te krimit 

                      

Vendimi mbi udhëzimin e palëve të dëmtuara për realizimin e kërkesës pasurore juridike gjykata 

e morri ne përputhje me nenin 463 par .2 te KPP-se.  

 

Vendimin mbi shpenzimet e procedurës penale gjykata e ka marrë në bazë të nenit 449 të KPP-

së.  

 

Vendimi për taksen për kompensimin e viktimave te krimit gjykata e mori ne baze te nenit 39 te 

ligjit për kompensimin e viktimave te krimit. Nga të lartë cekurat e bazuar në nenin 364 të KPPK-

së, gjykata vendosi si në dispozitiv të këtij aktgjykimi.     

 

Nga të lartë cekurat e bazuar në nenin 364 të KPPK-së, gjykata vendosi si në dispozitiv të këtij 

aktgjykimi.     

 

GJYKATA THEMELORE MITROVICE DEGA NË VUSHTRRI 

Departamenti i përgjithshëm- Divizioni penal 

P.nr. 227/20, dt. 28.12.2023 

 

   Procesmbajtësja - Praktikantja                                                       Gjyqtari i vetëm gjykues 

         Zana Krasnic Saraqi                                                                       Ferki Xhaferi 

  

 

 

 

       

KËSHILLË JURIDIKE: Kundër këtij aktgjykimi është e lejuar e drejta në ankesë në afat prej 30 

ditësh nga dita e pranimit të këtij aktgjykimi, Gjykatës së Apelit në Prishtinë nëpërmes kësaj 

gjykate në kopje të mjaftueshme. 

 


	NË EMËR TË POPULLIT

